დროებითი სახელმწიფო დაფინანსების ფარგლებში გამოყოფილი სახსრების ანაზღაურების მიზნით შენატანების დაკისრების კრიტერიუმები და შენატანების განხორციელების წესი

მუხლი 1. ზოგადი დებულებები
1. დროებითი სახელმწიფო დაფინანსების ფარგლებში გამოყოფილი სახსრების ანაზღაურების მიზნით შენატანების დაკისრების კრიტერიუმებისა და შენატანების განხორციელების წესის (შემდგომში – წესი) მიზანია, განსაზღვროს საქართველოს ფინანსთა სამინისტროს (შემდგომში – ფინანსთა სამინისტრო) მიერ „საქართველოს ეროვნული ბანკის შესახებ“ საქართველოს ორგანული კანონით გათვალისწინებული რეზოლუციის რეჟიმში მყოფი კომერციული ბანკის რეზოლუციის პროცესის დაფინანსების მიზნით დროებითი სახელმწიფო დაფინანსების ფარგლებში გამოყოფილი სახსრების შემდგომი ანაზღაურების მიზნით კომერციული ბანკებისთვის შენატანების (შემდგომში – შენატანები) დაკისრების საფუძვლები, კრიტერიუმები, ასევე შენატანების განხორციელებისა და გადავადების წესები და პროცედურები.
2. შენატანებს, შესაბამისი საფუძვლების დადგომისას, საქართველოში ლიცენზირებული კომერციული ბანკები და უცხოური ბანკების ფილიალები (შემდგომში – ბანკი) ახორციელებენ, მათი „საქართველოს ეროვნული ბანკის შესახებ“ საქართველოს ორგანული კანონით განსაზღვრულ სარეზოლუციო ფონდში გადარიცხვის გზით, ამ წესის მე-7 მუხლით დადგენილი წესით.
3. შენატანებს საქართველოს ეროვნული ბანკი (შემდგომში – ეროვნული ბანკი)  თითოეული ბანკისთვის განსაზღვრავს ამ წესის მე-3-მე-5 მუხლებით გათვალისწინებული პროპორციულობისა და ობიექტურობის კრიტერიუმების საფუძველზე და ამ წესის დანართი №1 და დანართი №2 დადგენილი წესით. ამ წესის მე-3 მუხლის მიხედვით, პროპორციულობის კრიტერიუმის საფუძველზე, ეროვნული ბანკი გამოითვლის შენატანების პირველად ოდენობებს, ხოლო მე-4 და მე-5 მუხლებისა და წესის დანართების საფუძველზე – შენატანების საბოლოო ოდენობებს.
4. ბანკის მიერ განსახორციელებელი შენატანის ზედა ზღვრის დადგენისას ან/და ბანკის მიერ შენატანის განხორციელების გადავადების მოთხოვნის შეფასებისას, ეროვნული ბანკი შეაფასებს შენატანის განხორციელების გავლენას ბანკის გადახდისუნარიანობაზე/საზედამხედველო კაპიტალის პოზიციასა და ლიკვიდობაზე, ამ წესის მე-7 და მე-8 მუხლებით განსაზღვრული კრიტერიუმების მიხედვით.
5. შენატანების დაკისრების თაობაზე გადაწყვეტილება მიიღება ეროვნული ბანკისა და ფინანსთა სამინისტროს ერთობლივი შეთანხმებით. შენატანების დაკისრების თაობაზე ეროვნული ბანკი გამოსცემს სამართლებრივ აქტს. 

მუხლი 2. ბანკებისთვის შენატანების დაკისრების საფუძველი 
1. შენატანების დაკისრების საფუძველია ფინანსთა სამინისტროს მიერ „საქართველოს ეროვნული ბანკის შესახებ“ საქართველოს ორგანული კანონით გათვალისწინებული საფუძვლების არსებობისას, რეზოლუციის რეჟიმში მყოფი ბანკის რეზოლუციის პროცესის დაფინანსების მიზნით დროებითი სახელმწიფო დაფინანსება, რომლის ფარგლებშიც ფინანსთა სამინისტროს მხრიდან განხორციელდება შესაბამისი საბიუჯეტო სახსრების გამოყოფა კანონმდებლობითა და  საქართველოს ფინანსთა მინისტრისა და საქართველოს ეროვნული ბანკის პრეზიდენტის ერთობლივი ბრძანებით დამტკიცებული „საქართველოს ფინანსთა სამინისტროს მიერ დროებითი სახელმწიფო დაფინანსების გაცემის, დროებითი სახელმწიფო დაფინანსების ფარგლებში გამოყენებული ფულადი სახსრების შემდგომი ანაზღაურების მიზნით სარეზოლუციო ფონდში განხორციელებული შენატანების ადმინისტრირებისა და ინვესტირების წესის“ შესაბამისად.
2. ფინანსთა სამინისტროსთვის ასანაზღაურებელი თანხის საერთო მოცულობა განისაზღვრება დროებითი სახელმწიფო დაფინანსების რეესტრში აღრიცხული, ფინანსთა სამინისტროს მიერ რეზოლუციის პროცესში დროებითი სახელმწიფო დაფინანსების ფარგლებში გამოყოფილი სახსრების ჯამური ოდენობის მიხედვით. 
საქართველოს ფინანსთა მინისტრისა და საქართველოს ეროვნული ბანკის პრეზიდენტის 2024 წლის 2 სექტემბრის ერთობლივი ბრძანება №287/№226/04 - ვებგვერდი, 03.09.2024წ.

მუხლი 3. შენატანების პირველადი ოდენობების გამოთვლა (პროპორციულობის კრიტერიუმი) 
1. ამ წესის პირველი მუხლის მე-3 პუნქტით განსაზღვრული პროპორციულობის კრიტერიუმი გულისხმობს შენატანის განხორციელებას ვალდებულებების პროპორციულად, სადაც არ გაითვალისწინება ამ მუხლის მე-2 პუნქტით დადგენილი ვალდებულებები. 
2. ბანკის პირველადი შენატანის გამოთვლის მიზნებისთვის, ეროვნული ბანკი თითოეული ბანკის მთლიან ვალდებულებებს აკლებს ბანკის ისეთ ვალდებულებებს, რომლებიც იმავდროულად არის საზედამხედველო კაპიტალის ელემენტები და დაზღვეული დეპოზიტები და მიღებული მაჩვენებლის მიხედვით, ითვლის თითოეული ბანკის პირველად ინდივიდუალურ წილს ბანკების ამავე მაჩვენებლის ჯამურ მოცულობაში.

მუხლი 4. შენატანების რისკის პროფილის მიხედვით დაკორექტირება (ობიექტურობის კრიტერიუმი) და შენატანების საბოლოო ოდენობების განსაზღვრა
1. ამ წესის მე-3 მუხლით განსაზღვრული პროპორციულობის პრინციპის საფუძველზე გამოთვლილი პირველადი შენატანები ექვემდებარება რისკის მიხედვით კორექტირებას (ობიექტურობის კრიტერიუმი) ამ მუხლის, ამ წესის მე-5 მუხლისა და ამ წესის დანართი №1-თა და დანართი №2-ით განსაზღვრული წესით, რის შედეგადაც განისაზღვრება ბანკების შენატანების საბოლოო ოდენობები. 
2. რისკის პროფილის მიხედვით დაკორექტირება და საბოლოო შენატანების ოდენობების განსაზღვრა გულისხმობს პროპორციულობის პრინციპის საფუძველზე გამოთვლილი პირველადი შენატანების გამრავლებას ბანკის აგრეგირებული რისკის წონაზე. აგრეგირებული რისკის წონის განსაზღვრის მიზნით, მცურავი მასშტაბის მეთოდის საფუძველზე თითოეული ბანკისთვის გამოითვლება აგრეგირებული რისკის ქულა, რომელიც ამ წესის დანართი №2-ით განსაზღვრული ექსპონენციალური ფორმულის მეშვეობით გადაითარგმნება აგრეგირებულ რისკის წონაში.

მუხლი 5. შენატანების რისკის პროფილის მიხედვით დაკორექტირებისას შესაფასებელი რისკის კატეგორიები, რისკის ინდიკატორები და მათი შესაბამისი ინდივიდუალური წონები
1. შენატანების გამოთვლის მიზნით, ეროვნული ბანკი ბანკის რისკის პროფილს შემდეგი რისკის კატეგორიის შეფასების საფუძველზე განსაზღვრავს:
ა) კაპიტალი – ამ მუხლის მე-2 პუნქტით განსაზღვრული რისკის ინდიკატორების შესაბამისად;
ბ) ლიკვიდობა – ამ მუხლის მე-3 პუნქტით განსაზღვრული რისკის ინდიკატორების შესაბამისად;
გ) აქტივების ხარისხი – ამ მუხლის მე-4 პუნქტით განსაზღვრული რისკის ინდიკატორების შესაბამისად;
დ) ბიზნეს მოდელი და მომგებიანობა – ამ მუხლის მე-5 პუნქტით განსაზღვრული რისკის ინდიკატორების შესაბამისად.
2. ამ მუხლის პირველი პუნქტის „ა“ ქვეპუნქტით განსაზღვრული კაპიტალის რისკის კატეგორიის რისკის ინდიკატორებია:
ა) ბანკის ლევერიჯის კოეფიციენტი;
ბ) ბანკის ძირითადი პირველადი კაპიტალის კოეფიციენტის შეფარდება ძირითადი პირველადი კაპიტალის მოთხოვნასთან.
3. ამ მუხლის პირველი პუნქტის „ბ“ ქვეპუნქტით განსაზღვრული ლიკვიდობის რისკის კატეგორიის რისკის ინდიკატორებია: 
ა) ბანკის ლიკვიდობის გადაფარვის კოეფიციენტი;
ბ) ბანკის წმინდა სტაბილური დაფინანსების კოეფიციენტი.
4. ამ მუხლის პირველი პუნქტის „გ“ ქვეპუნქტით განსაზღვრული აქტივების ხარისხის რისკის კატეგორიის რისკის ინდიკატორია ვადაგადაცილებული სესხების შეფარდება მთლიან სასესხო პორტფელთან.  
5. ამ მუხლის პირველი პუნქტის „დ“ ქვეპუნქტით განსაზღვრული ბიზნეს მოდელისა და მომგებიანობის რისკის კატეგორიის რისკის ინდიკატორებია:
ა) რისკის მიხედვით შეწონილი აქტივების შეფარდება მთლიან აქტივებთან;
ბ) მსხვილი რისკის პოზიციების კოეფიციენტი;
გ) უკუგება საშუალო კაპიტალზე – წლიურად გაანგარიშებული წმინდა მოგება შეფარდებული საშუალო წლიურ სააქციო კაპიტალთან (ე.წ. ROE).
6. ამ მუხლით განსაზღვრული რისკის კატეგორიების და რისკის ინდიკატორების შეფასებისას, ეროვნული ბანკი თითოეულ რისკის კატეგორიასა და რისკის ინდიკატორს ანიჭებს შესაბამის წონას ამ წესის დანართ №1-ში მოცემული ცხრილის შესაბამისად. 
[bookmark: _GoBack]საქართველოს ფინანსთა მინისტრისა და საქართველოს ეროვნული ბანკის პრეზიდენტის 2024 წლის 2 სექტემბრის ერთობლივი ბრძანება №287/№226/04 - ვებგვერდი, 03.09.2024წ.

მუხლი 6. შენატანების შესახებ ინფორმაციის ფინანსთა სამინისტროსთვის მიწოდება
1. ეროვნული ბანკი ამ წესის მე-5 მუხლით განსაზღვრული შენატანების საბოლოო ოდენობებისა და შენატანების განხორციელების პერიოდულობისა და ვადების შესახებ ინფორმაციას ფინანსთა სამინისტროს უგზავნის, რომელიც გამოთქვამს თანხმობას ან დასაბუთებულ შენიშვნას შენატანების საბოლოო ოდენობების, პერიოდულობისა ან/და ვადების თაობაზე.
2. იმ შემთხვევაში, თუ ფინანსთა სამინისტრო დასაბუთებულ შენიშვნას გამოთქვამს შენატანების საბოლოო ოდენობების, პერიოდულობისა ან/და ვადების თაობაზე ეროვნული ბანკი და ფინანსთა სამინისტრო უფლებამოსილნი არიან, გაიარონ დამატებითი კონსულტაციები.
3. შენატანების საბოლოო ოდენობებზე, ასევე მათი განხორციელების პერიოდულობასა და ვადებზე შეთანხმების შემდეგ, გამოიცემა ეროვნული ბანკის სამართლებრივი აქტი, რომელიც განსაზღვრავს ბანკებისთვის ინდივიდუალური შენატანების ოდენობებს, მათი განხორციელების პერიოდულობასა და საბოლოო ვადებს.

მუხლი 7. ბანკის მიერ შენატანის განხორციელება და გადავადების მოთხოვნა
1. თითოეული ბანკი ვალდებულია, ამ წესის მე-6 მუხლის მე-3 პუნქტით გათვალისწინებული სამართლებრივი აქტით განსაზღვრული შენატანი განახორციელოს მასში მითითებული შესაბამისი ოდენობითა და პერიოდულობით შენატანის სარეზოლუციო ფონდში გადარიცხვის გზით.
2. განსაკუთრებულ შემთხვევებში, თუ ბანკის მიერ შენატანის განხორციელებამ შესაძლოა, საფრთხე შეუქმნას ბანკის ფინანსურ მდგომარეობას, რაც შეიძლება გამოიხატებოდეს ბანკის ლიკვიდობის ან გადახდისუნარიანობის/კაპიტალის ადეკვატურობის მაჩვენებლის გაუარესებით, რამაც შეიძლება გამოიწვიოს საზედამხედველო მოთხოვნების დარღვევა, ეროვნული ბანკი უფლებამოსილია, ბანკის დასაბუთებული მოთხოვნის საფუძველზე, გადაუვადოს ბანკს შენატანის განხორციელება  ან განაწილვადოს შენატანის ოდენობა.
3. ამ მუხლის მე-2 პუნქტით გათვალისწინებული გადაწყვეტილების მიღებისას, ეროვნული ბანკი უფლებამოსილია, ბანკისგან მოითხოვოს დამატებითი ინფორმაცია და არგუმენტაცია შენატანის გადავადების/განწილვადების თაობაზე. ამასთან, თუ ბანკი საბანკო ჯგუფში შემავალი საწარმოა, ეროვნული ბანკი უფლებამოსილია, შეფასებისას მხედველობაში მიიღოს შენატანის განხორციელების არსებითი ნეგატიური გავლენის საფრთხე საბანკო ჯგუფის გადახდისუნარიანობაზე/კაპიტალის ადეკვატურობასა და ლიკვიდობაზე.
4. ეროვნული ბანკი, შენატანის განხორციელების გადავადების/განწილვადების თაობაზე გადაწყვეტილების მიღებამდე, შესაბამის კონსულტაციებს გადის ფინანსთა სამინისტროსთან და წარუდგენს მას დასაბუთებულ მოსაზრებას კონკრეტული ბანკისთვის შენატანის გადავადების/განწილვადების საჭიროების თაობაზე, რაც ამ წესით განსაზღვრულ პრინციპებს უნდა ეფუძნებოდეს.
5. ამ მუხლით განსაზღვრული შენატანი შესაძლოა, გადავადდეს არაუმეტეს 1 წლისა. ბანკს შეუძლია, შესაბამისი დასაბუთებით მოითხოვოს ამ პუნქტით გათვალისწინებული ვადის გახანგრძლივება, თუ შენატანის გადახდამ შესაძლოა, კვლავ შეუქმნას საფრთხე ბანკის ფინანსურ მდგომარეობას. 
6. ბანკის მიერ შენატანის განხორციელების ვადა შესაძლოა, გადავადდეს, თუ შენატანის განხორციელება, დიდი ალბათობით, მისი გადახდიდან, არაუმეტეს 6 თვის განმავლობაში გამოიწვევს ერთ-ერთ შემდეგ შედეგს:
ა) კანონმდებლობით დადგენილი საზედამხედველო კაპიტალის  ადეკვატურობის მოთხოვნების დარღვევას;
ბ) კანონმდებლობით დადგენილი ლიკვიდობის გადაფარვის კოეფიციენტის დარღვევას;
გ) ბანკისთვის დადგენილი ლიკვიდობის მოთხოვნის დარღვევას.
7. ეროვნული ბანკი უფლებამოსილია, რამდენიმეჯერ გადაუვადოს ბანკს შენატანის განხორციელების ვადა ბანკის დასაბუთებული მოთხოვნის საფუძველზე. ამ მიზნით ეროვნული ბანკი რეგულარულად შეაფასებს ბანკის ფინანსურ მდგომარეობასა და ბანკის შესაძლებლობას განახორციელოს შენატანი დამატებითი გადავადების გარეშე.

მუხლი 8. გადახდისუნარიანობის/კაპიტალის ადეკვატურობისა და ლიკვიდობის შეფასება შენატანის განხორციელების გადავადების შეფასებისას
1. ეროვნული ბანკი, ბანკისთვის შენატანის განხორციელების გადავადების საჭიროების შეფასებისას, აფასებს შენატანის გადახდის გავლენას ბანკის გადახდისუნარიანობის/საზედამხედველო კაპიტალის კოეფიციენტის და ლიკვიდობის გადაფარვის კოეფიციენტის დაცვის შესაძლებლობაზე.
2. ამ მუხლის პირველი პუნქტით განსაზღვრული საზედამხედველო კაპიტალის კოეფიციენტის შეფასების მიზნით, ეროვნული ბანკი, მათ შორის, აფასებს შენატანის განხორციელების გავლენას ბანკის მხრიდან ეროვნული ბანკის მიერ განსაზღვრული კაპიტალის ადეკვატურობის მოთხოვნების დაცვის შესაძლებლობაზე. ამ მიზნით, ეროვნული ბანკი შეფასებისას ითვალისწინებს ბანკის საზედამხედველო კაპიტალის ოდენობას, რომელიც შემცირებულია ბანკის მიერ გადასახდელი შენატანის ოდენობით.
3. ამ მუხლის პირველი პუნქტით განსაზღვრული ლიკვიდობის გადაფარვის კოეფიციენტის შეფასებისთვის, ეროვნული ბანკი გადასახდელი შენატანის სრულ ოდენობას ითვალისწინებს ბანკის მთლიანი წმინდა ფულადი გადინების გამოთვლისას და აფასებს შენატანის განხორციელების გავლენას ბანკისთვის ინდივიდუალურად დადგენილ ლიკვიდობის მოთხოვნების დაცვის შესაძლებლობაზე. 
4. ამ მუხლით გათვალისწინებული შეფასება უნდა დაეფუძნოს კაპიტალის ადეკვატურობის მოთხოვნებისა და ლიკვიდობის გადაფარვის კოეფიციენტის მოთხოვნებს, მინიმუმ მომდევნო საანგარიშგებო პერიოდის მდგომარეობით.
მუხლი 9. ეროვნული ბანკისთვის ინფორმაციის მიწოდების ვალდებულება
1. ბანკი ვალდებულია, ითანამშრომლოს ეროვნულ ბანკთან და ხელი შეუწყოს მას შენატანების განსაზღვრისა და დაკისრების პროცესში, რაც, მათ შორის, მოიცავს ეროვნული ბანკის მიერ მოთხოვნილი ნებისმიერი ინფორმაციის მიწოდებას. 
2. ეროვნული ბანკი უფლებამოსილია, შენატანების განსაზღვრისა და დაკისრების პროცესში, კანონმდებლობის შესაბამისად გამოითხოვოს საჭირო ინფორმაცია შესაბამისი ადმინისტრაციული ორგანოსგან, მათ შორის, სსიპ დეპოზიტების დაზღვევის სააგენტოსგან მოითხოვოს დაზღვეული დეპოზიტების თაობაზე განახლებული ინფორმაცია, როგორც ინდივიდუალური ბანკის მიხედვით, ისე საბანკო სექტორის ჭრილში. 

მუხლი 10. საზედამხედველო ზომები ან/და სანქცია (ფულადი ჯარიმა) 
ამ წესით გათვალისწინებული მოთხოვნების შეუსრულებლობის შემთხვევაში ეროვნული ბანკი უფლებამოსილია, გამოიყენოს საქართველოს კანონმდებლობით გათვალისწინებული საზედამხედველო ზომები ან/და სანქცია (ფულადი ჯარიმა).

										                დანართი №1

რისკის კატეგორიებისა და რისკის ინდიკატორების შესაბამისი წონები

	რისკის კატეგორია
	რისკის ინდიკატორი
	ხვ. წილი

	კაპიტალი (40%)
	ბანკის ლევერიჯის კოეფიციენტი
	50%

	
	
ბანკის ძირითადი პირველადი კაპიტალის კოეფიციენტის შეფარდება ძირითადი პირველადი კაპიტალის მოთხოვნასთან
	50%

	ლიკვიდობა (20%)
	ბანკის წმინდა სტაბილური დაფინანსების კოეფიციენტი
	50%

	
	ბანკის ლიკვიდობის გადაფარვის კოეფიციენტი
	50%

	აქტივების ხარისხი (20%)
	ვადაგადაცილებული სესხების შეფარდება მთლიან სასესხო პორტფელთან
	100%

	ბიზნეს მოდელი და მომგებიანობა (20%)
	რისკის მიხედვით შეწონილი აქტივების შეფარდება მთლიან აქტივებთან
	33,33%

	
	მსხვილი სესხების რისკის პოზიციების კოეფიციენტი
	33,33%

	
	უკუგება საშუალო კაპიტალზე – წლიურად გაანგარიშებული წმინდა მოგება შეფარდებული საშუალო წლიურ სააქციო კაპიტალთან (ე.წ. ROE)
	33,33%






დანართი №2
შენატანების გამოთვლის ინსტრუქცია
1. შენატანებში თითოეული ბანკის წილის გამოთვლა 
·  
სადაც:
·   არის ბანკი
·  არის  ბანკის პროპორციულობა დათვლილი ამ წესის მე-3 მუხლის შესაბამისად
·  არის  ბანკის აგრეგირებული რისკის წონა დათვლილი ამ ინსტრუქციის მე-2 პუნქტის მსგავსად.
2. აგრეგირებული რისკის წონის გამოთვლა
2.1 აგრეგირებული რისკის წონის გამოსათვლელად აუცილებელია თითოეული რისკის ინდიკატორისთვის (იხ. ქვეპუნქტი 2.2) რისკის ინდივიდუალური ქულის განსაზღვრა მცურავი მასშტაბის მეთოდით (იხ. ქვეპუნქტი 2.3) და შემდეგ აგრეგირებული რისკის ქულის განსაზღვრა, რომელიც გადაითარგმნება აგრეგირებულ რისკის წონაში (იხ. ქვეპუნქტი 2.4. და 2.5)
2.2 რისკის ინდიკატორები 
· კაპიტალი: 
· ლევერიჯის კოეფიციენტი:  ;
· ბანკის ძირითადი პირველადი კაპიტალის კოეფიციენტი შეფარდება ბანკის ძირითადი კაპიტალის მოთხოვნასთან  ;
· ლიკვიდობა: 
· NSFR;
· LCR;
· აქტივების ხარისხი: 
·  ;
· ბიზნეს მოდელი და მომგებიანობა: 
·  ;
·  ;
·   .

2.3 რისკის ინდივიდუალური ქულის განსაზღვრა მცურავი მასშტაბის მეთოდით
· ცალკეული რისკის ინდიკატორის Aj მიხედვით გამოითვლება თითოეული ბანკისათვის ინდივიდუალური რისკის ქულა (IRSj). თითოეული რისკის ინდიკატორისთვის უნდა განისაზღვროს ზედა (aj) და ქვედა (bj) საზღვრები. იმ შემთხვევაში, თუ რისკის ინდიკატორის მაღალი მნიშვნელობა ბანკის რისკიანობას ასახავს და ეს ინდიკატორი აღემატება ზედა საზღვარს, (IRSj) განისაზღვრება როგორც 100. მსგავსად, როდესაც რისკის ინდიკატორი ქვედა საზღვრის დაბლა მდებარეობს, (IRSj) განისაზღვრება როგორც 0. ანალოგიურად, იმ შემთხვევაში თუ რისკის ინდიკატორის დაბალი მნიშვნელობა ბანკის რისკიანობას ასახავს და ეს ინდიკატორი მდებარეობს ქვედა საზღვრის დაბლა, (IRSj) განისაზღვრება როგორც 100. მსგავსად, როდესაც რისკის ინდიკატორი აღემატება ზედა საზღვარს, (IRSj) განისაზღვრება როგორც 0.
· თუ რისკის ინდიკატორის მნიშვნელობა მდებარეობს ზედა და ქვედა ზღვრებს შორის, (IRSj) განისაზღვრება 0-დან 100-ამდე შუალედში. 
· ზემოთ აღწერილი მეთოდის ილუსტრაცია:

	რისკის ინდიკატორი
	რისკის ინდიკატორის წონა
	ზედა საზღვარი
	ქვედა საზღვარი
	ინდივიდუალური რისკის ქულა (IRSj) 

	ინდიკატორი A1
	IW1
	a1
	b1
	IRS1

	ინდიკატორი A2
	IW2
	a2
	b2
	IRS2

	…
	…
	…
	…
	…

	ინდიკატორი An
	IW3
	an
	bn
	IRSn


	
სადაც 
       [image: ]
· თითოეული რისკის ინდიკატორისთვის Aj , (IRSj) განისაზღვრება შემდეგგვარად:
[image: ]
ან
[image: ]



2.4 აგრეგირებული რისკის ქულა (ARS)

· აგრეგირებული რისკის ქულა (ARSi) თითოეული ‘i’ ბანკისათვის გამოითვლება როგორც
 [image: ]

2.5 აგრეგირებული რისკის წონა (ARW)
· მცურავი მასშტაბის მეთოდის გამოყენებით (ARSi) გადაითარგმნება აგრეგირებულ რისკის წონაში (ARWi). ამ გარდაქმნისთვის გამოიყენება შემდეგი ექსპონენციალური ფორმულა:
[image: ]
· ამ ფორმულაში ARWi წარმოადგენს ARSi-ის ექსპონენციალურ ფუნქციას, α და β საზღვრებით რომლებიც შესაბამისად 150% და 75%-ის ტოლია. ბანკისათვის, რომლის ARSi არის 100-ის ტოლი, რისკის წონა იქნება α-ს ტოლი (150%). მსგავსად, ბანკისათვის რომლის ARSi არის 0-ის ტოლი, რისკის წონა იქნება β (75%). როდესაც ARSi მდებარეობს 0-დან 100-ამდე შუალედში, ზემოთ მოცემული ფორმულის საშუალებით გამოითვლება ARWi და მისი მნიშვნელობა იქნება 75%-დან 150%-ამდე შუალედში განსაზღვრული.

